
GOUVÈNÈ CUOMO ANONSE MEZI SEVÈ KONT  MOUN KAP KONDWI PANDAN YO SOU OUBYEN DISTRÈ 

NAN TOUT ETA A PANDAN VWAYAJ FÈT FEN DANE YO  

Aplikasyon Ranfòse Lalwa pral kontinye jis nan dat 2 janvye 

 

Gouvènè Andrew M. Cuomo te anonse State Police ak ajans lokal kap egzekite lalwa pral 

ranfòse lwa sou distraksyon sou volan atravè pwen kontwòl moun ki sou ak patwouy entansif 

pou anpeche moun kondwi sou pandan fèt fen dane yo.  

 

“Pandan Nouyòkè ak vizitè ap vwayaje nan tout eta a pou vizite zanmi ak fanmi pou fèt yo, n ap 

ogmante aktivite lapolis\ pou elimine danje sou wout nou yo pandan peryòd gwo aktivite sa nan 

ane a,” te deklare Gouvènè Cuomo. “Pandan peryòd aplikasyon mezi sevè sa, State Police ak 

polisye lokal pral sou gwo alèt, pou siveye wout ak otowout nou yo pou konbat distraksyon ak 

alkòl sou volan pou anpeche trajedi ki pa fè sans.  Mwen mande prese prese pou vwayajè kondwi 

yon mannyè responsab pou tout moun ka selebre fen dane sa nan sekirite.” 

 

Gouvènè Cuomo ranfòse lwa sou moun kap kondwi sou lè li te anonse yon inisyativ ki gen 

plizyè faz nan mwa septanm 2012 la pou retire sou wout yo chofè ki kondane plizyè fwa poutèt 

yo tap kondwi anba alkòl oubyen dwòg. Nouvo regleman sa yo, tankou yon etid dosye detaye 

tout chofè ki aplike pou gen yon lisans retabli apre yon anilasyon te bay New York youn nan 

pwoteksyon pi djanm ki genyen nan peyi a kont chofè ki kontinye ap kondwi anba alkòl oubyen 

dwòg. 

 

Anplis, Leandra’s Law defini kèk nan atik kont moun kap kondwi sou ki pi sevè yo nan peyi a. 

Moun ki fè enfraksyon pou premye fwa pandan yo te entoksike oubyen afebli anba dwòg ak yon 

timoun ki gen pi piti pase 16 lane nan machin lan ka genyen yon akizasyon pou yon enfraksyon 

klas E ki pini ak 4 lane prizon ou plis. Chofè ki kondane dwe enstale epi kenbe yon sistèm ki 

anpeche yon machin stat sou tout machin yon chofè posede oubyen ap kondwi depi 6 mwa pou 

pi piti.  

 

“State Police genyen pwen kontwòl moun ki sou atravè eta a pou sekirite tout moun pandan 

sezon fèt yo,” te deklare Sipè Entandan State Police la, Joseph A. d'Amico “Nou mete ak plis 

pase 20 mil ajans polis pou nou voye yon mesaj pou di moun kap fete pandan fen dane yo fòk yo 

planifye alavans epi chwazi yon chofè oubyen fè aranjman transpò alavans pou asire tout moun 

rive lakay yo anbyen pandan fèt fen dane yo. N ap anpil deyò a pou chèche chofè kap kondwi ak 

distraksyon. Kondwi ak distraksyon ka danjere menm jan ak kondwi anba alkòl oubyen dwòg. 

Mannyè ki mwen danjere pou amize w pandan sezon fèt yo se pa bwè epi kondwi apre, tache 

senti w, depoze telefòn lan epi kondwi ak pridans.”  

 

Pou ranfòse lwa sou distraksyon sou volan nan eta a, Gouvènè Cuomo te siyen yon lwa nan mwa 

jiyè 2011 ki fè itilizasyon yon aparèy elektwonik pou kenbe nan men pou aktivite tankou voye 

mesaj tèks sou volan se yon enfraksyon primè, sa ki bay polisye otorite pou yo kanpe chofè 

motosiklèt kap fè tip aktivite sa. Nan lane 2013, kontravansyon pou distraksyon sou volan te 

ogmante epi kantite pwen pou yo mete sou yon lisans moun ki  kondane poutèt yo tap tèks mesaj 

pandan y ap kondwi ak enfraksyon ki gen pou wè ak telefòn selilè te ogmante soti 4 rive 5 pwen. 

 

Nan lane 2012, dapre statistik DMV yo, te gen 8.633 aksidan ki gen pou wè ak alkòl nan Eta 

New York lapolis te rapòte, eki te lakòz 358 moun mouri ak 6.303 lèzòt blese. Dapre National 

Highway Traffic Safety Administration (NHTSA), kantite moun ki mouri akòz chofè ki sou te 

ogmante nan tout peyi a nan 4,6 pousan nan lane 2012, sa ki reprezante 31 pousan nan kantite 

moun ki mouri antou. 

